
Füzuli aeroportu regionun ixrac imkanlarının 
genişləndirilməsində böyük rol oynayacaq

Eniş-uçuş zolağı artıq hazır olan bu 
hava limanında indi ilk sınaq uçuşları 
həyata keçirilir. Aeroportda müntəzəm 
reyslərin yerinə yetirilməsi məqsədilə 
radiotexniki vasitələrin hazırlığının yox-
lanılması üçün xüsusi hava gəmisi ilə 
həyata keçirilən uçuşlar avqustun 20-də 
başlayıb və bu həftə ərzində tamamlan-
ması nəzərdə tutulub. 

Füzuli aeroportu regionda ən qısa 
zamanda inşa edilən beynəlxalq hava 
limanlarından biridir. Bu ilin əvvəlində 
inşasına başlanan kompleksdə artıq 
gələn ay ilk uçuşları həyata keçirmək 
mümkün olacaq. Cəmi 4 aya yaxın bir 
müddətdə hava limanının ilkin infrast-
rukturunu əsaslı şəkildə formalaşdırmaq 
mümkün olub. 

Hava limanı uzunluğu 3 kilometr, eni 
60 metr olan uçuş enmə zolağı, 60 min 
kvadratmetrlik 8 hava gəmisinin dayan-
ması üçün sahə, sərnişinlərə xidmət 
göstərəcək terminal, hava gəmilərinin 
idarəedilməsi üçün qüllə, transformator 
yarımstansiyası, qazanxana, su anbarı 

və başqa köməkçi tikililərdən ibarət 
olacaq. Aeroport, eyni zamanda, 1 
saat ərzində 200 sərnişinə xidmət edə 
biləcək.

Füzuli hava limanı işğaldan azad 
edilmiş ərazilərimizə xarici turistlərin 
gəlməsi baxımından da olduqca fay-
dalıdır və yeni imkanlar yaradacaq. 
Qarabağın incisi hesab olunan və 
Azərbaycanın mədəniyyət paytaxtı Şuşa 
şəhərinə gəlmək istəyən xarici turistlərin 
sayı isə kifayət qədər çoxdur. Füzulidə 
hava limanının tikilməsi imkan verəcək 
ki, həmin turistlər daha sərfəli və qısa 
yolla, praktik olaraq birbaşa düşməndən 

təmizlənən   ərazilərimizə səfər edə 
bilsinlər. Həmçinin aeroport yükdaşıma-
lar, xüsusən də beynəlxalq yükdaşıma-
lar üçün vacib əhəmiyyət kəsb edir. 

İşğaldan azad olunmuş ərazilərimizin 
sənaye potensialını da nəzərə alsaq, 
Füzulidə açılacaq hava limanı həm 
də həmin yerlərdə istehsal olunacaq 
sənaye məhsullarının dünya bazarlarına 
çıxarılması və bütövlükdə regionun ixrac 
imkanlarının genişləndirilməsi baxımın-
dan vacibdir.

Vüqar BAYRAMOV,  
Milli Məclisin deputatı

Deputat qeyd edib ki, dövlətimizin 
başçısının rəhbərliyi ilə hazırda Qara-
bağ və Şərqi Zəngəzurun bərpası və 
yenidən qurulması ilə bağlı aparılan 
gərgin işlər planlı şəkildə, maksimal 
sürətlə həyata keçirilir.  Şərqi Zəngəzur 
regionunda aparılan işlər–yarımstansi-
yanın fəaliyyətə başlaması, dövlətimizin 
başçısının su elektrik stansiyasının 
tikintisi ilə tanış olması, Laçında 
beynəlxalq hava limanının, iki tunelin 
təməlinin qoyulması və digər infrastruk-
tur layihələrinin icrasına başlanılması 
yeni hava limanlarının inşa olunması  
bölgələrə yenidən qayıdacaq insanların 
həyat şəraitinin daha da stimullaşdı-
rılmasına, paytaxtla bölgələrin daha 
yaxından əlaqələndirilməsi baxımından 
müstəsna rol oynayacaqdır. Bu, həm 
də regionda sülh və təhlükəsizliyi təmin 
etmək üçün də mühüm rol oynayacaq. 
Bir sözlə, dövlət başçımızın azad edilən 
bölgələrimizə ardıcıl səfərləri göstərir ki, 
Qarabağın və Şərqi Zəngəzurun bərpası 
hazırda Azərbaycan dövlətinin ən priori-
tet məsələlərindən biridir. 

Prezident İlham Əliyevin səfər 
çərçivəsindəki fikirləri bir daha hər 
kəsdə böyük rəğbət yaratdı. Ali Baş 
Komandan bildirdi ki, ermənilər 30 il 
ərzində bizim torpaqlarımızı ancaq 

istismar edirdi, təbii sərvətləri talayırdı, 
evləri söküb dağıdırdı. Sonra da deyirdi 
ki, bura erməni torpağıdır. Bura heç vaxt 
erməni torpağı olmayıb və bundan son-
ra heç vaxt olmayacaq. Bu, Azərbaycan 
torpağıdır. Biz azərbaycanlılar - bu tor-
paqların sahibləri qayıtmışıq. Düşməni 
torpağımızdan qovaraq, düşmən 
ordusunu məhv edərək, qəhrəmanlıq, 
fədakarlıq göstərərək qayıtmışıq.

 R. Mahmudov bildirib ki, bu 
günlərdə Prezident İlham Əliyevin “CNN 
Türk” televiziya kanalına müsahibəsində 
səsləndirdiyi fikirlər də dövlətimizin 
başçısının öz xalqını nə qədər dərindən 
sevdiyini, bütün gücünü Azərbaycanın 
daha da qüdrətlənməsi və xalqın ən 
böyük arzularının gerçəkləşdirilməsinə 
sərf etdiyini, insanların sevgi və böyük 
dəstəyini qazanan lider olduğunu bir 
daha təsdiqlədi. Bu müsahibə, eyni 
zamanda, ölkə rəhbərinin Azərbaycanı 
güclü dövlətə çevirməklə və ölkəmizin 
ərazi bütövlüyünü bərpa etməklə ümum-
milli lider Heydər Əliyevin vəsiyyətini, 
həmçinin xalqımızın bütün istək və ar-
zularını gerçəkləşdirdiyini bariz şəkildə 
diqqətə çatdırdı. Bu, dövlətimizin baş-
çısının müxbirin dahi şəxsiyyət Heydər 
Əliyevin Şuşa ilə bağlı vəsiyyəti barədə 
qeyd etdiyi fikrinə münasibətindən də 

aydın göründü. Prezident vurğuladı 
ki, ulu öndərin vəsiyyəti təkcə Şuşa ilə 
deyil, həm də o vaxt işğal altında olan 
bütün torpaqlarla bağlı idi: “Şuşa alınan-
dan sonra mən atamın qəbrini ziyarət 
edərək dedim ki, onun vəsiyyətini yerinə 
yetirdim. Mən həyatımda bəlkə də ən 
xoşbəxt günlərimdən birini yaşadım…” 
Deputat sonda Prezident İlham Əliyevin 
“Azərbaycan Respublikasında iqtisadi 
rayonların yeni bölgüsü haqqında” 7 
iyul 2021-ci il tarixli fərmanı ilə Şərqi 
Zəngəzur və Qarabağ iqtisadi rayonları-
nın yaradıldığını xatırladaraq, bu inqilabi 
addımla Qarabağın iqtisadi dövriyyəyə 
qayıtmasını və regional kommunikasi-
yaların, o cümlədən Zəngəzur dəhlizinin 
açılması perspektivinin yeni reallıqlar 
üzə çıxardığını, Qarabağ bölgəsinin, o 
cümlədən, Laçın və Kəlbəcər rayonla-
rının sürətli inkişafına zəmin yaratdığını 
da diqqətə çatdırıb.

Hazırladı: 
 Anar ƏLI, “Xalq qəzeti”

Ermənistan vətəndaşları Lüdvik Mkrtiçyan və Alyoşa 
Xosrovyanın məhkəmə prosesi ilə bağlı hesabatın təqdimatı 

Ermənistan Respublikasının vətəndaşları Mkrtiçyan Lüdvik Mkrtiçoviç və 
Xosrovyan Alyoşa Aramaisoviçin Azərbaycan Respublikasının işğal altında olmuş 
ərazilərində azərbaycanlılara qarşı sülh və insanlıq əleyhinə, müharibə cinayətləri 
törətməsi və digər faktlara görə bu il iyunun 2-dən avqustun 2-dək keçirilmiş 
cinayət işi üzrə məhkəmə prosesinin müşahidəsinin yekun hesabatının avqustun 
24-də media nümayəndələri üçün təqdimatı olub.

AZƏRTAC xəbər verir ki, təqdimatı 
hesabatın müəllifi, hüquqşünas, “Hüquqi 
Təhlil və Araşdırmalar” İctimai Birliyinin 
sədri Ramil İsgəndərli və hüquqşünas 
Fariz Əkbərov təqdim ediblər.

Tədbirdə bildirilib ki, məhkəmə prosesi 
zamanı Lüdvik Mkrtiçyanın və Alyoşa Xos-
rovyanın azərbaycanlılara qarşı müharibə 
cinayətləri törətmələri tam sübuta yetirilib.

Qeyd olunub ki, məhkəmə müşahidəsi 
“Hüquqi Təhlil və Araşdırmalar” İctimai 
Birliyinin təşəbbüsü ilə aparılıb. Lüdvik 
Mkrtiçyan və Alyoşa Xosrovyan Cinayət 
Məcəlləsinin 113-cü (işgəncə), 115.2-ci 
(müharibə qanunlarını və adətlərini pozma), 
279.1-ci (qanunvericiliklə nəzərdə tutulma-
yan silahlı birləşmələri və ya qrupları yarat-
ma), 318.2-ci (Azərbaycan Respublikasının 
dövlət sərhədini qanunsuz olaraq keçmə) 
və digər maddələri ilə nəzərdə tutulan 
cinayətləri törətmələrinə görə hər biri 20 il 
müddətinə azadlıqdan məhrum edilib. 

İctimaiyyətə açıq və şəffaf şəkildə, 
beynəlxalq standartlara uyğun keçirilmiş 
məhkəmə iclaslarında xeyli sayda yerli və 
xarici vətəndaş cəmiyyəti qurumlarının, 
Ombudsman təsisatının təmsilçiləri, media 
və QHT nümayəndələri iştirak ediblər.

Müşahidənin məqsədi məhkəmə pro-
sesinin beynəlxalq humanitar hüquq və in-
san hüquqları, ədalətli mühakimə və açıq 
və qərəzsiz məhkəmə araşdırması hüququ 
və prinsipləri baxımından beynəlxalq stan-
dartlara uyğunluğunu müəyyən etmək idi. 

Beynəlxalq humanitar hüquq və 
insan hüquqları prinsiplərinə görə, hər 
kəs, onun mülki hüquq və vəzifələri 
müəyyənləşdirilərkən və ya ona qarşı 
hər hansı cinayət ittihamı irəli sürülərkən, 
qanun əsasında yaradılmış müstəqil və 
qərəzsiz məhkəmə vasitəsilə, ağlabatan 
müddətdə işinin ədalətli və açıq araşdırıl-
ması hüququna malikdir. Bütün dövlətlər 
öz vətəndaşları və ya silahlı qüvvələri 
tərəfindən, yaxud ərazilərində törədildiyi 
iddia olunan hərbi cinayətləri araşdırmalı 
və cinayətləri törətməkdə təqsirlı bilinən 
şəxsləri mühakimə etməlidir. Əsirlər hərbi 
əməliyyatlarda yalnız iştirak etdiyinə 
görə cinayət məsuliyyətinə cəlb oluna 
bilməsələr də (Üçüncü Cenevrə Konvensi-
yasına görə), onları həbs edən ölkə həmin 
şəxsləri mümkün müharibə cinayətlərinə 
görə mühakimə edə bilər.

Vurğulanıb ki, müşahidəçilər məhkəmə 
prosesinin Cenevrə konvensiyaları, 
Avropa İnsan Hüquqları Konvensiya-
sı, mülki və siyasi hüquqlar haqqında 
paktla müqayisəli təhlilini aparıblar. Belə 
qənaətə gəlinib ki, proses zamanı ədalətli 
məhkəmə araşdırmasının beynəlxalq 
standartlar əsasında aparılması tam təmin 
olunub. Belə ki, məhkəmənin müstəqilliyi 
və qərəzsizliyi, tərəflərin bərabərliyi, 
legitim hərbi məhkəmə (Bakı Hərbi 
Məhkəməsi), bərabər ittiham və müdafiə 
tərəfi, məhkəmə çəkişməsi prinsipləri, 
təqsirləndirilən şəxslərə, zərərçəkmişlərə 

işin mahiyyəti və səbəbləri barədə dolğun 
məlumatın verilməsi, onlara hüquq və 
vəzifələrinin izah olunması, təqsirləndirilən 
şəxslərin tərcüməçi ilə, eləcə də 
müdafiə tərəfinin vəsatətlərinin təmini, 
təqsirləndirilənlərin məhkəmə zalında 
azad şəkildə iştirakının təmin olunması, 
məhkəmənin açıq keçirilməsi prinsipi və 
ictimaiyyətin nümayəndələrinin iştirakı 
məsələləri yüksək səviyyədə təmin edilib.

“İki ay müddətində bütün iclaslarda 
müstəqil QHT müşahidəçisi qismində 
iştirak edən şəxs kimi deyə bilərəm ki, 
proses nəticəsində əsas etibarilə bu 
nəticəyə gəlmək olar: Azərbaycan dövləti 
onun vətəndaşlarına qarşı Qarabağ 
müharibələri zamanı törədilmiş müharibə 
cinayətlərinə görə təqsirkar şəxsləri 
tamamilə beynəlxalq hüquq standartları 
çərçivəsində müstəqil, qərəzsiz və ədalətli 
məhkəmə araşdırması prinsiplərinə 
əsasən mühakimə edir və bundan sonra 
da mühakimə edəcək”, - deyə Ramil 
İsgəndərli bildirib.

Sonra Ombudsman Aparatının 
nümayəndəsi Vüqar Heydərov, eləcə də 
QHT təmsilçiləri Cəsarət Hüseynzadə 
və Əvəz Həsənov məhkəmə iclasların-
da insan hüquqlarının təmin olunduğu, 
prosesin beynəlxalq humanitar hüquq və 
insan hüquqları, ədalətli mühakimə, açıq 
və qərəzsiz məhkəmə araşdırması hüququ 
və prinsipləri baxımından beynəlxalq stan-
dartlara uyğun keçirildiyini vurğulayıblar.

Sonda “Hüquqi Təhlil və Araşdırmalar” 
İctimai Birliyinin bu cinayət işi üzrə 
məhkəmə prosesində aparılmış 
müşahidələrlə bağlı yekun hesabatı bir 
sıra beynəlxalq təşkilatlara təqdim edəcəyi 
qeyd olunub. 

Biz işğaldan azad etdiyimiz 
ərazilərimizə qayıtmışıq
“Prezident  İlham Əliyev və birinci xanım Mehriban 

Əliyevanın işğaldan azad olunmuş Kəlbəcər və Laçın 
rayonlarına baş tutan tarixi əhəmiyyətli səfəri  çox böyük 
siyasi məna və əhəmiyyət kəsb edir. Bu səfər bir daha 
göstərdi ki, ortada Azərbaycan Prezidentinin və xalqının 
siyasi iradəsi var”.

Bu fikri  Milli Məclisin deputatı Elman 
Nəsirov dövlət başçımızın işğaldan 
azad olunmuş ərazilərimizə səfərlərinə  
münasibət bildirərkən dedi. 

Prezidentin  bu səfərinin də tari-
xi hadisə olduğunu bildirən deputat 
ölkə başçısının Ermənistana və xarici 
havadarlarına mesajlarla çıxış etdiyini 
xatırlatdı. Ölkəmizin böyük  maliyyə və  
insani resurslarının olduğunu bildirdi.  
Bütün bunların nəticəsində işğaldan 
azad olunmuş torpaqlarımızın bərpası 
və yenidən qurulması prosesinin 
sürətlə həyata keçiriləcəyinə əminliyini 
bildirən deputat bu nöqteyi-nəzərdən 
Kəlbəcər və Laçın rayonlarına səfər 
çərçivəsində atılan addımların bu 
reallığı təsdiqlədiyini qeyd etdi: “Hər iki 
rayonda geniş bərpa-quruculuq işlərinin 
görülməsi, xüsusilə Laçın Beynəlxalq 
Hava Limanının tikilməsi Qarabağın, 

Şərqi Zəngəzurun, o cümlədən regionun 
simasını dəyişə biləcək hadisələrdir. 
Dövlət başçısının  Kəlbəcərdəki çıxı-
şında diqqəti cəlb edən məqamlardan  
biri onunla bağlı idi ki, biz Kəlbəcərə və 
Laçına qayıtdıq”.

E.Nəsirov dedi ki,  Kəlbəcər və 
Laçın rayonları  1992 və 1993-cü 
illərdə hakimiyyətdə olan AXC– Müsa-
vat cütlüyünün dövlət idarəçiliyindəki 
səriştəsizliyi, ölkədə baş alıb gedən 
özbaşınalıq, hakimiyyətsizlik, anarxi-
ya nəticəsində ermənilər tərəfindən  
işğal  olunmuşdu.  Şuşa və Laçının 
işğal olunması bu yarıtmaz qüvvələrin 
hakimiyyətə gəlməsi üçün yaşıl işıq 
yandırdı: “1993-cü ilin aprelində isə 
Kəlbəcər işğal olundu və o zaman 
AXC – Müsavat cütlüyü hakimiyyətdə 
idi. Bu işğalın baş verməsində onlar 
böyük məsuliyyət daşıyırdı. Onların 

yarıtmaz siyasəti, hakimiyyət hərisliyi 
torpaqların işğalında böyük rol oynadı. 
Prezident tarixdə olanları, sadəcə, dilə 
gətirdi, xatırlatdı. AXC – Müsavat cüt-
lüyü hakimiyyətinin yarıtmaz fəaliyyəti  
nəticəsində baş vermiş işğala Prezident 
İlham Əliyevin Ali Baş Komandanlığı al-
tında son qoyuldu. Bu, tarixi hadisədir”.

Deputat bildirdi  ki, Azərbaycan 
qurtuluş savaşına başlayaraq, öz tarixi 
torpaqlarını işğalçılardan azad etdi. Bu 
qələbəni təmin edən 3 mühüm amil var: 
“Birincisi Ali Baş Komandanın siyasi 
iradəsi, ikincisi ordumuzun qəhrəmanlığı 
və   bir də xalqın birbaşa dəstəyi. Prezi-
dentin qazandığı bütün bu tarixi uğurla-
rın kökündə dayanan əsas amil odur ki, 
o, öz xalqını bütün varlığı ilə sevir və bu 
sevgi qarşılıqlıdır”.

Söhbəti qələmə aldı:  
Əliqismət BƏDƏLOV,  

“Xalq qəzeti”

Füzuli Beynəlxalq Hava Limanı 
Qarabağda istehsal olunacaq sənaye 
məhsullarının dünya bazarlarına 
çıxarılması və bütövlükdə regionun 
ixrac imkanlarının genişləndirilməsi 
baxımından mühüm önəm daşıyır.

Prezident İlham Əliyevin və birinci xanım Mehriban Əliyevanın Kəlbəcər və Laçın rayonlarına 
tarixi səfərləri, iri infrastruktur layihələrinin təməlinin qoyulması, şəhər və kəndlərin bərpası, 
kommunikasiya sistemlərinin qurulması bu bölgələrin yaxın gələcəkdə Cənubi Qafqazın ən abad 
yaşayış və turizm üçün əlverişli guşələrindən birinə çevriləcəyindən xəbər verir. Bu fikirləri YAP 
İdarə Heyətinin üzvü, Milli Məclisin deputatı Rəşad Mahmudov bildirib.

Qarabağ və Şərqi Zəngəzur 
sürətlə yenidən qurulur

Hesab edirəm ki, cənab Prezidentin 
işğaldan azad edilmiş bölgələrə səfərləri 
böyük əhəmiyyət kəsb edir. Belə ki, 
İkinci Qarabağ müharibəsində tarixi 
zəfər qazanan Azərbaycan dövlətinin 
indi əsas vəzifələrindən biri həmin 
ərazilərdə möhkəmlənmək, burada 
lazımi infrastruktur yaradaraq, məcburi 
köçkün ailələrinin öz doğma-yurd-
yuvalarına qayıtmalarını təmin etməkdir.

Azərbaycanın işğaldan azad edilmiş 
bir çox rayonlarında, o cümlədən Füzuli, 
Cəbrayıl və Zəngilanda hazırda geniş 
tikinti və bərpa-quruculuq işləri aparılır. 
Bu bölgələrdə görülən işlərin miqyası 
və vüsəti sadəcə heyranlıq doğurur. 
Azərbaycan Prezidenti Kəlbəcərə ilk 
dəfədir ki, səfər edir. Kəlbəcər və Laçın 
rayonlarında da artıq bərpa işlərinə start 
verilmişdir. 

Dövlətimizin başçısı və birinci xanım 
Toğanalı–Kəlbəcər avtomobil yolu 
üzərində Murovdağında inşa olunacaq 
11,6 kilometrlik tunelin təməlinin 
qoyulması mərasimində iştirak edibdir. 

Göygöl və Kəlbəcər rayonlarını 
birləşdirən avtomobil yolunun layihə 
uzunluğu 81 kilometr təşkil edir. 
Dövlət başçısının tapşırığına əsasən 
avtomobil yolu 1-ci və 2-ci texniki 
dərəcəyə uyğun olaraq inşa edilir. 

Layihənin 16-cı kilometrlik hissəsindən 
Murovdağ silsiləsi başlanır və yüksəklik 
1900 metrdən Murovdağ zirvəsinədək 
3260 metrə qədər artır. Ərazinin çətin 
relyefi və təhlükəsizlik məsələləri 
nəzərə alınaraq, Murovdağ silsiləsinin 
altından 11,6 kilometrlik tunelin 
tikintisi məqsədəuyğun hesab edilib. 
Dövlətimizin başçısı tunelin təməlini 
qoyub.

Sonra Prezident İlham Əliyev 
Kəlbəcər Kiçik Su Elektrik 
Stansiyasında görülən işlərlə tanış olub. 

Hazırda Kəlbəcər rayonunun ərazisində 
Lev çayı üzərində 4,4 MVt gücündə 
“Kəlbəcər-1” Kiçik Su Elektrik Stansiyası 
tamamilə yenidən qurulur, stansiyanın 
maşın zalı, aqreqatı, generatoru, 
idarəetmə panelləri, transformatorları 
yenilənir. Suyu hidroaqreqata ötürən 
dağıdılmış plastik su borusu 1,3 
kilometr məsafədə metal borularla 
əvəz edilir. Stansiyanın maşın zalı və 
110/6 kilovoltluq yarımstansiyasında isə 

işlər tamamlanıb. Beləliklə, ermənilər 
tərəfindən dağıdılaraq yandırılan 
“Kəlbəcər-1” Kiçik Su Elektrik Stansiyası 
tam yenidən tikilir və işlərin qarşıdan 
gələn aylarda başa çatdırılması 
planlaşdırılır.

Cənab İlham Əliyevin sərəncamına 
əsasən tikilən Kəlbəcər–Laçın avtomobil 
yolunun uzunluğu 72,8 kilometrdir. 
Birinci və ikinci texniki dərəcəyə uyğun 
tikiləcək yolun hərəkət hissəsinin eni 
9-16 metr olacaq. İki və dörd hərəkət 
zolaqlı olacaq yol üzərində altkeçidlər 
və körpü inşa olunacaq. Yol üzərində 
3 tunelin tikintisi aparılacaq. Tunellərin 
ümumi uzunluğu 9450 metr olacaq.

Prezident İlham Əliyev Kəlbəcər–
Laçın avtomobil yolu üzərində tikiləcək 
3,4 kilometr uzunluğundakı tunelin də 
təməlini qoyub. Düşünürəm ki, yuxarıda 
adlarını çəkdiyim bu layihələr və 
gələcəkdə icra olunacaq digər layihələr 
kəlbəcərli və laçınlı məcburi köçkünlərin 
tezliklə doğma yurdlarına qayıtmalarını 
təmin etmək üçündür. 

Habil NİFTALI,  
“Optimist” Sosial Problemlərin  

Həllinə Yardım” İctimai  
Birliyinin sədri   

Xəbər verildiyi kimi, avqustun 16-da Azərbaycan 
Respublikasının Prezidenti İlham Əliyev və birinci 
xanım Mehriban Əliyeva Kəlbəcər və Laçın rayonlarında 

olublar. Dövlətimizin başçısı hər iki rayonda bir sıra 
infrastruktur layihələrinin təməlqoyma mərasimlərində iştirak 
edərək, regionun hazırkı durumu və gələcək inkişafı ilə bağlı 
dəyərli fikirlər söyləmişdir. 

Məcburi köçkünlər doğma yurdlarına 
qayıdacaqları günü  səbirsizliklə gözləyirlər 

İlin birinci yarısında qaz hasilatı artıb

Energetika Nazirliyindən verilən 
məlumatda bildirilir ki, hesabat dövründə 
təxminən 16,4 milyon ton neft (kondensat-
la birlikdə) ixraca nəql olunub. Bunun 15,6 
milyon tondan çoxu konsorsiumun, 823,7 
min tonu isə SOCAR-ın payına düşür. 
Neftin (kondensatla birlikdə) ixraca nəqli 
2020-ci ilin müvafiq dövrünə nisbətən, 
təxminən 517,5 min ton, yəni 3 faiz azdır. 

Cari ilin yanvar-iyul aylarında ölkədə 
24,1 milyard kubmetr qaz hasil edilib. 
Qazın 7,5 milyard kubmetri AÇG-dən, 12 
milyard kubmetri “Şahdəniz”dən, 4,6 mil-
yard kubmetri SOCAR üzrə hasil olunub. 
Ötən ilin müvafiq dövrünə nisbətən 7,8 
faiz, yəni 1,7 milyard kubmetr artımla qaz 
hasil edilib. 

Hesabat dövründə xaricə qaz satışı 
təxminən 10,4 milyard kubmetr təşkil 
edib ki, bu da ötən ilin müvafiq dövrü 
ilə müqayisədə təqribən 35 faiz çoxdur. 

Cari ilin yanvar-iyul aylarında Türkiyəyə  
təqribən 5,2 milyard kubmetr, Avropaya 
təqribən 4 milyard kubmetr, Gürcüstana 
isə 1,1 milyard kubmetr qaz ixrac edilib. 
Bu dövrdə BTC boru kəməri sisteminə 

58,4 milyon kubmetr qaz verilib. Qeyd 
edək ki, Türkiyəyə TANAP-la bu müddətdə 
3,2 milyard kubmetrdən çox qaz nəql 
olunub. 

“Azəri-Çıraq-Günəşli” və “Şahdəniz” 
yataqları istismara veriləndən 1 avqust 
2021-ci il tarixinədək 569 milyon ton-
dan çox neft (kondensatla birlikdə) hasil 
edilib. “Azəri–Çıraq–Günəşli”-dən 537 
milyon tondan çox neft, “Şahdəniz”dən 
isə təqribən 32 milyon tondan çox kon-
densat çıxarılıb. “Azəri–Çıraq–Günəşli” və 
“Şahdəniz” yataqları istismara veriləndən 
2021-ci ilin 1 avqust tarixinədək təqribən 
569 milyon ton neft (kondensatla birlikdə) 
ixraca nəql edilib.

 Yataqlar istismara veriləndən cari il 
avqustun biri tarixinədək “Azəri-Çıraq-
Günəşli”dən 184 milyard kubmetrdən 
çox, “Şahdəniz”dən isə 147 milyard 
kubmetrə yaxın qaz hasil edilib. Bu dövrdə 
“Şahdəniz” yatağından hasil edilən qazın 
təxminən 100 milyard kubmetrdən çoxu 
ixraca nəql edilib.

Ölkədə neftin emalı 2021-ci ilin yanvar-
iyul aylarında 3,9 milyon ton təşkil edib. 
Neftin emalı ötən ilin müvafiq dövrünə 
nisbətən 257,9 min ton çox olub.

Samirə ƏLIYEVA, “Xalq qəzeti”

2021-ci ilin yanvar-iyul ayları üzrə operativ məlumatlara əsasən, 
Azərbaycanda təxminən 20,1 milyon ton neft (kondensatla 

birlikdə) hasil edilib. Neft (kondensatla birlikdə) hasilatı ötən ilin müvafiq 
dövrü ilə müqayisədə təxminən, 522,2 min ton az olub. Respublika üzrə 
neft hasilatının 13,3 milyon tonu “Azəri–Çıraq–Günəşli”nin, 2,2 milyon 
tonu (kondensat) “Şahdəniz”in payına düşüb. SOCAR üzrə neft (konden-
satla birlikdə) hasilatı 4,6 milyon ton təşkil edib.

